
Sasoeda teroembang-ambing sakean lama dalem ka'adahan jang adjaib itoe, Hoei-djin laloe berkata dengen soeara seperti berbisik dan tida lampias kaloearnja dari tenggorokan:

„Goea merasa soeka sekali sama si Bong-loan, habis orang maoe kawinin goea sama laen orang; engga boleh djadi goea nanti maoe menoeroet! Soesa betoel kaloe orang toewa samoeanja maoe maen gampangin sadja begitoe. Dia engga laen maen soeka sadja; ada lagi jang engga laen maen menoeroet, tjilaka betoel !“

Habis menggrendeng begitoe, Hoei-djin bangoen berdoedoek, kamoedian laloe kaloear dari itoe kamar dengen moeka amat lesoe, Sasampenja di pertengahan, Sioe-kioe, jang soeda merasa amat djengkel menoenggoe di sitoe, lantas menanja :

„Nioe soeda kakesalan maoe pergi samperin. Apa tidoer ?“

Hoei-djin tida menjaoet, tapi lantas doedoek meloekis dengen hati amat tertindih. la sekarang sama sekali tida ada poenja napsoe boeat menggambar.

